 «Дуслык» хәбәрләре
30 октябрьдә «Дуслык» җәмгыятендә конференция булып узды. Көн тәртибендә ике сорау каралды. Беренче соарауда декабрь аенда Казанда үтәчәк Бөтендөнья татарларының Дүртенче корылтаена делегация сайланды. Әстерхан өлкәсеннән ӘΘ Дәүләт Думасы депутаты, «Дуслык» җәмгыяте рәисе Ә.И. Алмаев, ӘΘ Дәүләт Думасы депутаты, «Дуслык» җәмгыяте әгъзасы Р.Р.Шабанов, ӘΘ Дәүләт Думасы депутаты, Татар Эшлекле Үзәк рәисе Ш.А. Сарыев, ӘΘ журналистлар берлеге рәисе З.З. Муратова, татар хатын-кызларының «Ак калфак» оешмасы рәисе С. З.Вафина һәм «Яшь күңел» яшьләр оешмасыннан Надия Садыкова барачагына тавыш бирелде.

Икенче сорауда Татарстан республикасының атказанган мәдәният хезмәткәре Румия Идиатуллинаның декабрьдә булачак концерты турында сүз алып барылды.  

Аяк киемнәре

Татар халкының аяк киемнәре дә күп төрле. Бигрәк тә моны күн аяк киеменә карата әйтергә була. Аның озын һәм кыска кунычлылары яки кунычсыз кәвеш һәм баш​мак рәвешендәгесе, йомшак һәм каты табанлылары һ.б. төрләре бар.

Озын кунычлы күн аяк киеменең иң таралган төре — читек. Читекне ирләр дә, хатын-кызлар да кигән. (Керәшен татарлары гына кимәгән.) Ирләр читеге гадәттә кара күннән, йомшак табанлы итеп тегелгән. Балтыры матур торсын өчен, аны чолгау бәйләп кигәннәр. Урамга чыкканда читек өстеннән күн кәвеш (ката) яки резин калуш кигәннәр. Бу төр читекне намаз яки мәсех читеге дип атыйлар. Чыннан да, биш вакыт намазын калдырмый торган мөселманнар өчен йомшак та​банлы читекләр бик җайлы.

Хатын-кызлар арасында каты табанлы читекләр дә киң таралган була. Яшь хатыннар һәм буй җиткән кызлар күбрәк биек үкчәле каюлы читекләр кияргә яратканнар. XX йөз башларында шәһәр хатын-кыз​лары арасында озын балтырлы, ка​юлы ботинкалар да очрый. Керә​шен хатын-кызлары бер төсле, күбрәк кара күннән эшләнгән каюсыз ботинкалар кигәннәр. Бу вакытларда фабрика эшләп чыгарган көндәлек резин калушлар киелә башлый. Керәшен татарларында һәм башка халыклар белән аралаш яшәгән татарларның аягында каты табанлы күн итекләрне дә еш очратырга бу​ла.

Күн кәвеш-каталар да калын күннән, калын олтанлы итеп тегел​гән. Аларны йомшак читек, тула яки бәйләгән оек белән кигәннәр. Кәвеш-катаның да ике төре бар: куныч​лы һәм кунычсызлары. Урал татарларының эш киеме комплексында башкортларга хас аяк киеме башымлы каталар, башымлы конҗырыклар очрый. Хатын-кызлар кәвешен тәбәнәк яки биек үкчәле, тәбәнәк артлы итеп теккәннәр. Аяк башына гына киелә торган артсыз аяк ки​еме башмак була. Халык телендә кәвеш белән башмакның аермасы бик беленми. Еш кына каеп яки алтын-көмеш укалар белән чигеп бизәлгән күн кәвешләрне дә башмак дип атау очраклары бар (каюлы, укалы, энҗеле, бәрхет башмаклар). Артсыз башмакларны гадәттә өй эчендә кигәннәр.

Урта Идел һәм Урал алды буе татарларының эш киеме комплексына юкә аяк киеме — чабата да хас була. Кечкенә башлы, сай чабаталар татар чабатасы диелгән. Чабатаны күбрәк тула оек өстен​нән кигәннәр. Чепца елгасының югары агымында яшәүче татарлар җәен чабата белән кияр өчен махсус киндер оеклар булдырганнар.

Татар халкы тышта йөргән аяк-киеме белән өйгә кермәгән. Шуңа күрә ишегалдына яки абзар-кура тирәсенә чыкканда җиңел киелә һәм салына торган агач башмак ки​гәннәр.

Барлык төбәкләрдә дә ирләр һәм хатыннар кышын киез итек ки​гәннәр. Итекнең дә ике төре бар: озын кунычлы һәм кунычсыз, кә​веш формасында итеп басылганы (киез-ката, бәлүнкәләр). «Бәлүнкә»ләpнe өйдә кию өчен дә басканнар. Итек басучылар итекне төрле төстәге җепләр белән бизәкләп, чуарлап та эшләгәннәр. Безнең ха​лык, бигрәк тә хатын-кызлар һәм өлкән яшьтәге ирләр, кыска балтырлы киез итекләрне яратып кигән.

Традицион-гадәти кием, халык мәдәниятенең үзенчәлекле төре бу​ларак, бүген дә безнең тормышта, бигрәк тә сәхнәдә сакланып килә.

Бу хезмәт сәхнә киемен төрләндерү өчен этәргеч булыр һәм, гомумән, аңардан файдаланып рәссамнар, модельерлар, фольклор коллективлары татар халкының традицион-гадәти киеменә яңа яшәеш бирерләр, дип ышанабыз.

Югарыда күрсәтеп узганча, төр​ле заманга караган киемнең тулы комплекслары, аның җирле вариантлары, фәнни хезмәтләрдә дә һәм музей фондларында да юк. Безгә аларны, бигрәк тә аларның төсләрен, төссез копияләр (рәсем, фотолар) буенча торгызырга туры килде. Бу очракларда кием төсе ха​лык рухына яраклаштырып эшләнде.

Хезмәт Татарстан Республикасының Мәдәният министрлыгы каршында татар фольклорын җыю, саклау, өйрәнү һәм пропагандалау бу​енча оештырылган Дәүләт фольк​лор үзәгендә әзерләнде. Таблицалар башлыча, автор эскизлары һәм төссез фотолар нигезендә, фольк​лор үзәге рәссамнары тарафыннан башкарылды. Фоторәсемнәрнең, бигрәк тә төсле слайдларның кайсыберләрен фольклор үзәгенең өл​кән хезмәткәре Марат Хөснуллин эшләде. Хезмәтне әзерләү процессында Yзәкнең директоры, татар фольклорын җыю, өйрәнү һәм пропагандалауга зур өлеш кертүче, ком​позитор Котдус Хөснуллин ярдәме зур булды. Бу хезмәттәшләремә, аларның чын күңелдән күрсәткән ярдәмнәре өчен, зур рәхмәтемне белдерәм.

"Татарская народная одежда". Татарское книжное издательство. Казань, 1997г

Безгә язалар 
Хөрмәтле Нәфисә Хәмидуллина! Сез баш редактор, зур эшләр алып барасыз. Ярдәмчеләрегез белән оештырылган газета бик катлаулы. Ул хәзерге тормышны аңлата, киләчәккә өмет, ышаныч уята, рухи азык, яшәү көче бирә. «Идел» газетасындагы һәрбер язмаларны халык рәхәтләнеп, шатланып укыйлар. Зур күләмдә үткән 100 еллык бәйрәменә дә  күп кешеләр килде. 

Миңа күптән түгел Сүләнкә авылында булырга туры килде. Авыл халкы бик ачыклар, туганнарча шатланып каршы алдылар. Бураев урамында беренче йортның капкасында мемореаль такта эленгән: «Бу йортта Ифрат Бураев торган, Чечен сугышында батырларча һәлак булган (1976-1995). Капка ишеген ачкач, 10 яшьлек малай күренде. Ул шатланып: «Әбием, кунаклар килә!» дип кычкырып әбисен дәште. Шул арада күзем бакчадагы  төрле-төрле хуш исле роза гөлләренә төште. Нинди гаҗәеп, сихри әкият дөньясына эләккән кебек хис иттем үземне… 

Әби дигән яшь хатын – Фирүзә, елмаеп, безне кочаклап йортка чакырды. Хәл сорашып бераз чәйләр эчкәч ул үзенең кайгысы белән уртаклашты.

 «Мин кыз һәм ул үстердем. Улым унберенче сыйныфны, аннан аяк киемнәр училищесын бетереп, хәрби хезмәткә китте. Бик оста, ышаныч көткән боксер иде ул. Ләкин 1993 елда башланган Чечен сугышы күпләрнең хыялларын җимерде. Әтием, ягъни бабасы җырын җырлап йөри иде ул: «Без мескеннәр үсеп җиткәч, Герман сугыш башлаган», - дип. Бу сугыш күпме балаларның гомерен өзде… 1995 елда кайгылы хәбәр безнең ишекне дә какты…разведкада 11 кеше һәлак булалар».

Беренче баласы Ифратка инде 10 яшь тулды. Мәктәптә тырышып укып йөри. Әбисе яныннан китми. Ышанычлары да, өметләре дә бу бала. Ә кайгылы ана күңелен кем юатыр соң?… Кайчан ата-аналар газиз балаларын тыныч күңел белән солдат хезмәтенә озатырлар?... Әлегә билгесез. Ә Фирүзә: «Бары бакчада үскән роза гөлләренә генә карап күңеллемне юатам!» - ди ул. 



Саҗидә Гасанова
Котлыйбыз!
«Дуслык» җәмгыяте әгъзасы

Сәйфетдинова Рхия Измаил кызын

туган көне белән

Юллар озын, еллар тыныч булсын,
Кояш сипсен һәрчак җылысын.

Ак бәхетләр, шатлык-куанычның
Бирсен Ходай иң-иң зурысын.

 «Дуслык» җәмгыяте, «Идел» газетасы редакциясе

 гыйбрәт өчен

 Үкенүдән ни файда

Дәү әти тиешле кеше үзенең дәвамы булган оныгын бер генә тапкыр да кулына алып карамады. Аның каравы, берсеннән-берсе ямьсез сүзләрне әйтеп торырга онытмады. Мин аларны игътибарсыз калдыра килдем, кулымнан килгәнчә, ярдәм итәргә тырыштым. Ә үземә карата җылылык һаман булмады. Улыбыз Азаматка өч яшь тулып киткәч, аңа иптәшкә, дип, тагын бер бала «алып кайтырга» булдык. Бу вакытта инде үз көчебез белән торыр урын да булдырган идек.

Бәби алып кайтырга ике айлап вакыт калгач, Гаянымны «шайтан алыштырды». Әтисеннән дә уздырып эчә, ямьсез холкын күрсәтә башлады. Аны Азамат белән минем күз яшьләре дә, үтенү-ялваруларым да туктата алмады.

- Менә хәзер ничек телим, шулай яшим, - диде ул. – Ике бала белән син беркемгә дә кирәк түгелсең. Туйганчы эчәм, теләсәм эшлим, теләмәсәм юк. Әти белән әни дә сине яратмый, кайткан саен аерырга кушалар…

Тормыш шулай дәвам итте. Икенче балабыз булып дөньяга аваз салган кызыбыз да күзгә күренеп ныгыды, үсте. Эчкән ирдән берни дә өмет итми идем инде. Шуңа күрә, баланы үземнең әти-әнигә илтеп, эшкә чыктым.

Ике баланың әтисе булган Гаянның гына эшлисе дә, кешечә яшисе дә килмәде. Көне-төне эчте, эшеннән куылды, йорттагы күзенә күренгән барлык әйберләрне сатты яисә хәмергә алыштырды. Әти-әнисенә, улларын акылга утыртышырга ярдәм сорап, мөрәҗәгать итеп карадым.

- Ул син юньле булмаганга эчә. Менә синнән котылгач туктар, - диделәр. – Синнән котылгач, без аңа яхшы хатын алабыз.

Көннән-көн үз эчемә бикләнә бардым, бәлки сәбәбе үземдәдер, дип уйлый идем. Θебез һәрвакыт чиста, җыйган, ашарга әзер. Кышкылыкка төрлесеннән кайнатмалар, салатлар әзерлим, кул эшләренә дә вакыт табам. Мактанмыйм, тик хатын-кыз белергә тиеш эшләр барысы да минем кулымнан килә. Ай саен уч тутырып хезмәт хакы алып кайтам, югары белемем бар. Болай эшемдә дә бик хөрмәт итәләр. Ләкин… Гаиләбез таркалды. Мин ике балам һәм барлык проблемаларым белән берүзем калдым. Гаян әти-әнисе янына кайтып китте. Уллары «алама хатыннан» котылып кайтып кергәч, аларның шатлыклары эчләренә сыймагандыр.

Ел арты ел үтеп, йөрәк яраларым төзәлде. Балаларым да күзгә күренеп үсеп килә, бик ярдәмчелләр, әни җанлылар. Әтиләре яшәгән авылдан да хәбәрләр ишетеп торабыз. Гаянга «яхшы» хатынны әле һаман ала алмыйлар икән. Ул әти-әнисенә кул күтәрә, эшләми, көне-төне эчә, кулына нәрсә эләгә, шуларның барысын да көмешкә алмаштыра, ди. Картаеп килгән ана белән ата улларыннан дер калтырап гомер көзләрен каршылый. «Килен кабул итсә, кире кайтыр иде», дип хәбәр җибәрделәр. Ләкин соң инде...Хәзер үкенүдән файда юк. Бер кискән икмәк кире ябышмаган кебек, ирем белән элеккечә тора алмабыз. Мин дә, элекке кебек, аларны үземнең әти-әниемнән дә артык күреп, алар көен көйләп яшәргә теләмим. Кыскасы, башта минем аларга кирәгем булмагач, хәзер аларның миңа кирәге юк. Чөнки йөрәгем аларга карата таш булып катты. Ничә елга бер тапкыр булса да тормышыбыз белән кызыксынганнары, балаларның хәлен сорашканнары булмады лабаса.

Адәм баласы хаталарсыз яши алмый, ләкин бар нәрсәнең дә чиге-чамасы була. Балаң кемнеңдер газиз баласын үз итә икән, гомерен аның белән бәйләп матур яшәргә теләсә, алар берсе өчен берсе өзелеп торса, син дә аны үз балаң кебек ярат. Кулыңнан килсә, мөмкинлегең булса – ярдәм ит, булмаса – җылы карашыңны, назлы сүзеңне кызганма. Эш рәтен белмәсә – өйрәт, күрмәсә – күрсәт, аңламаса – аңлат! Бусагаңны атлап килеп кергән кыз балага бүрегә караган кебек карама, тормышыңа ияләштер, башта үзең яхшы үрнәк күрсәт. Аннан соң гына аңардан яхшылык, игелек өмет итәрсең. Ни чәчсәң, шуны урырсың, дип юкка гына әйтмәгәннәр бит.

…Ә тормыш бик матур, дөньяда яшәве рәхәт. Һәркемнең үз пары белән чөкердәшеп, бәхетле гомер итәргә хакы бар, югыйсә.   



                                             Фәнгыя Низаева

Бер күрешү өчен килдек без
Күптән түгел музыкаль театр бинасында Ак мәчет файдасына татар Эшлекле Үзәк эшмәкәрләре тарафыннан оештырылган 5нче хәйрия концерты булып узды. Әлеге концертка Казаннан Бөтендөнья татар конгрессы Башкарма комитеты тарафыннан җибәрелгән артистлар килделәр. Шуларның берсе татар халкының легендарь җырчысы, моңнар патшасы Россиянең һәм Татарстанның халык артисты Илһам Шакиров. Шулай ук Татарстан республикасының атказанган артисты Рамиль Миндияр, нәфис сүз остасы Зифа Гәрәева сөйләп кенә калмады, гармунчы Рафинат сәләховка ияреп моңлы җырларын да бүләк иттеләр (башкардылар). Алар белән бергә татар әдәбияты һәм мәдәниятен үстерүче «Җыен» фондының директор урынбасары Фуат Магафурович та Казаннан алып килгән сәламнәрен җиткерде. 
Әстерхан өлкәсе Дәүләт Думасы депутаты, Татар Эшлекле Үзәк рәисе Ш.А. Сарыев, Әстерхан өлкәсе Дәүләт Думасы депутаты, «Дуслык» җәмгыяте рәисе Ә. И. Алмаев, ӘΘ журналистлар берлеге рәисе З.З. Муратова кунакларга җылы сүзләрен һәм бүләкләрен тапшырдылар. 

Илһам Шакиров чыгышын җыр сәнгатенә нигез салучылар Р.Ваһапов, Г. Сөләйманова кебек асыл шәхесләребезне искә алып башлады. «Без татарлар, үзебезнең тарихыбызның үткәнен, бөек шәхесләребезне белеп, алар белән горурланырга тиешбез. Горур халык яши! Телебезне онытмагыз, аны саклагыз!» дип әйткән сүзләре тамашачыга, без, киләчәк буынга, боерык булып яңгырады. Гомумән, әлеге концерттан халык җыр гына тыңлап калмады, күп мәгълүмат та алды. Иң беренче булып әниләргә багышлап язылган « Кичер мине, әнкәй, гафу ит» җырын кайчандыр, беренчеләрдән булып, Илһам ага Шакиров җырлый. Әлеге кичәдә дә онытып калдырсак, гөнаһ, зур хата булыр дип, ул залда утыручы аналарга үзенең җырын бүләк итте.

 «Нур» милли студиясе, «Мирас», «Камелия», беренче тапкыр чыгыш ясаган Яр Түбә авылы «..» ансамбльләре тарафыннан башкаралган биюләр концертка ямь өстәде.    
Илһам Шакиров.

 Әйтегез әле, Илһам Шакировка шул кадәр моң, талант каян килгән?

- Андый кешеләр 100 елга бер туа. Әдәбиятта Тукай, музыка өлкәсендә С. Сәйдәшев булса, җыр сәнгатендә Илһам Шакиров. Аңа 2 яшь булганда әтисен «Халык дошманы» дип кулга алалар. Бәлки, ятимлекнең ачысы, Аллаһы Тәгаләнең кодрәте, һөнәренә тугры хезмәт итүе, туктаусыз үз өстендә эшләве, аңа илһам бирә торгандыр да.

Тамашачыга концертны карау, җырны тыңлау гына рәхәт. Никадәр көч куелганы беленми. Шулай да, Илһам абый сәхнә артында ниндирәк кеше ул?
- Бөтен кешегә дә аның белән эшләргә мөмкин дә түгел. Әмма аның белән эшләве кыен да, рәхәт тә. Бик таләпчән, тырыш кешене күрә дә белә. 

Ә хәзерге эстрадага, яшь артисларга карашы нинди?

- Хәзерге эстрадага килгәндә аңа аның үз фикере. Заман өчен алар да кирәк ди.

Иманым камил, мондый концертларны беренче генә куюыгыз түгел?

- Әлбәттә. Татарстанда быел «Хәйрия елы» дип игълан ителгән иде. Шуңа да ярдәм йөзеннән, аллага шөкер, концертлар күп куйдык. Изге ният белән төзеләчәк Ак мәчет файдасына бирелгән сәдакәләребез дә кабул ителсен иде. Безне җылы кабул иткән тамашачыга исәнлек-саулык, уңышлар телибез. Киләчәктә дә очрашырга язсын.  

I ВСЕМИРНЫЙ ФОРУМ ТАТАРСКИХ УЧЁНЫХ

С 19 по 22 сентября 2007 г. в Казани состоялся I Всемирный форум татарских учёных, организованный Академией наук РТ и Исполкомом Всемирного Конгресса татар.

В работе форума участвовали более 500 татарских учёных, а также представители других национальностей из России и 15 стран мира, которые в ходе конструктивных дискуссий продемонстрировали единство взглядов и твёрдую решимость  вносить свой вклад в развитие татарской, российской и мировой науки.

Открыло работу форума пленарное заседание, проходившее в Большом актовом зале Академии наук Республики Татарстан. Особый посильный интерес у присутствующих вызвали доклады президента Академии наук РТ А.М. Мазгарова «Роль Академии наук Республики Татарстан в консолидации учёных соотечественников для обеспечения инновационного развития Татарстана», директора научно-исследовательского Института океанологии РАН Р.И. Нигматуллина «Энергетика XXI века: мировые тенденции и региональные возможности», директора Института астрофизики общества им. Макса Планка (Германия) Р.А. «Наше место во Вселенной с точки зрения космологии и астрофизики» и др.

На форуме также работали две секции: гуманитарных наук и естественных и технических наук. На первой секции были представлены доклады Д.М. Исхакова (г. Казань) «Современное состояние и проблемы этнокультурного развития татарского народа», Р.М. Мухаметшина (г. Казань) «Роль конфессионального фактора в сохранении единства татарского народа», И.А. Гилязова (г. Казань) «Татарские диаспоры за рубежом: вопросы изучения истории их формирования», Ф.Н. Губайдуллиной (г. Симферополь) «Проблема сохранения татарского народа как самобытной этнической общности» и др.

Из выступлений учёных на секции естественных и технических наук можно отметить доклады К.А. Валиева (г. Москва) – о перспективах развития квантовой информатики, Р.С. Яруллина (г. Казань) – об инновационном развитии нефтегазохимического комплекса Республики Татарстан и др.

В работе конференции приняли участие и сотрудники отдела традиционной культуры Астраханского областного методического центра народной культуры А.Р. Усманова и А.В. Сызранов, представив доклады «Музыкальный фольклор татар Астраханской области» и «Об этнографическом изучении ислама в Нижнем Поволжье» соответственно. Надо отметить, что поездка двух астраханских этнографов-татароведов в Казань состоялась благодаря финансовой поддержке общества татарской национальной культуры «Дуслык» и его председателя, депутата Государственной Думы Астраханской области А.И. Алмаева.

В рамках конференции была организована интересная культурная программа. Так, в частности, для участников была организована автобусная экскурсия по городу, состоялся концерт деятелей искусств Республики Татарстан.

В целом, форум состоялся. Все участники единодушно отметили его высокий научный уровень, великолепную организацию, актуальность и перспективность поставленных проблем. Было решено развивать научное сотрудничество татарских учёных, проживающих в России, ближнем и дальнем зарубежье, в сферах направленных на духовное развитие татарского народа; способствовать формированию единого научно-исследовательского и образовательного пространства для татарских учёных со всего мира; создать банк инновационных идей татарских учёных и оказывать содействие их дальнейшей реализации в экономике Татарстана и т.д.

А.Р. Усманова,

А.В. Сызранов,

сотрудники

Областного методического

Астраханская область областная общество «Дуслык» в помещении филармонии. (рядом к/т «Октябрь»)

Зур концерт

Яңаның яңасы – Яхшының яхшысы

Ансамбль «Сандугачлар оясы» («Сайра, сайра, сандугач!»)

Художественный руководитель Заслуженный работник культуры РТ 

              Румия Усманова Идиатуллина

Җырлыйлар:

Анвер Алмаев, Румия Идиатуллина, Тагир, Курмаев, Ильнур Еникеев, Зулькафи Мухтаров, Халиль Яхъяев, Дания Салимова, Лилия Гузаирова, Нафиса Яхъяева, Зульхаять Умерова, Альбина Умерова, Азалия Джалиева, Тахира Букреева

Бию:

Ансамбль «Камелия», худ.руководитель Мавлия Латыфова

Ансамбль «Капель», худ.руководитель Галина Надиева

Юмор һәм сатира:

Румия Идиатуллина, Розалия Ахмеджанова

Начало:16.00 

Билеты продаются в обществе «Дуслык», ул. Кирова, 51 с12 до 16.00; в кассе филормонии с 10.00

Телефоны: 30-17-45, 39-22-45, 22-04-15, 32-98-33

Рәхим итегез!   

&
